
របាយការណ៍នេះស្វែងយល់ពីចំណុចខ្លាំង បញ្ហាប្រឈម 
និងអត្តសញ្ញាណរបស់ប្រជាជនជនជាតិអាស៊ីអាមេរិក
នៅខោនធី Montgomery រដ្ឋ Pennsylvania។ 
ដោយសារខោនធីមានភាពចម្រុះជាតិសាសន៍កាន់តែច្រើន 
ខោនធី និងរដ្ឋាភិបាលក្នុងតំបន់ និងអ្នកពាក់ព័ន្ធ
មានការយល់ដឹងតិចតួចអំពីចំនួនប្រជាជនដ៏ស្មុគស្មាញនេះ។ 
ទោះបីជាពួកគេរួមចំណែកយ៉ាងច្រើនក៏ដោយ តែតម្រូវការរបស់
ពួកគេ ជាញឹកញយ ត្រូវបានគេមើលរំលង។ 

បន្ថែមពីការលើកកម្ពស់យល់ដឹងអំពីសហគមន៍ជនជាតិអាស៊ី
អាមេរិក គម្រោងនេះមានគោលបំណងបង្កើតការចូលរួមក្នុង
សហគមន៍ រំលេចពីភាពជាអ្នកដឹកនាំក្នុងតំបន់ និងផ្តល់មូលដ្ឋានគ្រឹះសម្រាប់គំនិតផ្តួចផ្តើមនាពេលអនាគត។

គម្រោងនេះត្រូវបានចាត់តាំងដោយសម្ព័ន្ធជនជាតិអាស៊ីអាមេរិកសម្រាប់សុខភាព និងសេវាមនុស្សជាតិ (Asian American 
Coalition for Health and Human Services) និងទទួលបានមូលនិធិតាមរយៈពានរង្វាន់ពីកម្មវិធី ARPA-SLRF របស់ខោនធី 
Montgomery និងការិយាល័យស្តារនីតិសម្បទារបស់ខោនធី Montgomery (Montgomery County Recovery Office) 
។ គម្រោងទទួលបានការគាំទ្រផ្នែកហិរញ្ញវត្ថុ និងរដ្ឋបាលពីមូលនិធិ Health Spark Foundation ។  ទីប្រឹក្សា Sojourner 
Consulting and Solutions International បានរចនា និងអនុវត្តការសិក្សា។

វិធីសាស្រ្ត
បន្ទាប់ពីដំណាក់កាលដំបូងដើម្បីបញ្ជាក់ពីគោលដៅគម្រោង ក្រុមការងារគម្រោងបានបង្កើតផែនការមួយដើម្បីប្រមូលទិន្នន័យតាមវិធី
ដែលនឹងដាក់មូលដ្ឋានគ្រឹះសម្រាប់សកម្មភាពនាពេលអនាគតផងដែរ។ វិធីសាស្រ្តចម្រុះរួមមានសកម្មភាពដូចខាងក្រោម៖

ការយល់ដឹងអំពីភាពចម្រុះ និងការ
រីកចម្រើនរបស់ជនជាតិអាស៊ីអាមេរិក
ប្រវត្តិរូបសហគមន៍មួយនៅក្នុងខោនធី Montgomery រដ្ឋ Pennsylvania
របាយការណ៍សង្ខេប
ខែធ្នូ ឆ្នាំ 2025

ដំណាក់កាល ការរកឃើញ៖ ការវាយតម្លៃទិដ្ឋភាពទូទៅ 
(ខែមីនា ដល់ ខែវិច្ឆិកា ឆ្នាំ 2023)

ការប្រមូលទិន្នន័យ I៖ ការយល់ដឹងអំពី
អត្តសញ្ញាណក្រុមជនជាតិ (ខែធ្នូ ដល់
ខែឧសភា ឆ្នាំ 2024)

ការប្រមូលទិន្នន័យទី II៖ ការសិក្សា
ស៊ីជម្រៅលើប្រធានបទ និងគោលគំនិត
លើកកម្ពស់អាស៊ី Pan-Asian (ខែមិថុនា 
ដល់ខែតុលា ឆ្នាំ 2024)

បរ្ភពទនិន្នយ័ • �ការសិក្សាឡើងវិញលើការស្រាវជ្រាវដែល
មានស្រាប់។

• �(11) ការសម្ភាសខោនធី និង (10) 
អ្នកដឹកនាំសហគមន៍ ដើម្បីកំណត់គោលដៅ
រួម។

• �ទិន្នន័យប្រជាសាស្ត្រកម្រិតខ្ពស់ 
(ការិយាល័យជំរឿនសហរដ្ឋអាមេរិក)

• �ទិន្នន័យប្រជាសាស្ត្រលម្អិត 
(ការិយាល័យជំរឿនសហរដ្ឋអាមេរិក); 

• �អ្នកដឹកនាំសហគមន៍បានរៀបចំ 
(12) ក្រុមដែលផ្តោតលើក្រុមជនជាតិ
គោលដៅ;

• �ការស្ទង់មតិអ្នកចូលរួម

• �អ្នកដឹកនាំសហគមន៍បានរៀបចំ 
(6) ក្រុមគោលដៅដែលផ្ដោតលើ
ប្រធានបទ ដែលរួមបញ្ចូលការអប់រំ
ធនធានខោនធី។ 

• �ការស្ទង់មតិអ្នកចូលរួម

អត្ថ
ប្រយោជន៍នៃ
វិធីសាស្រ្ត

បានបញ្ជាក់ពីគោលដៅគម្រោងនៃការ
លើកកម្ពស់ការយល់ដឹងរបស់ប្រជាជនដើម្បី
បង្កើនការចូលរួម និងការរួមបញ្ចូល ក៏ដូចជាការ
បង្កើនសមត្ថភាពនៃការរៀបចំសហគមន៍

ការកសាងទំនាក់ទំនងសហគមន៍ ការប្រើ
ប្រាស់អ្នកដឹកនាំក្នុងតំបន់ និងការចែក
រំលែករឿងរ៉ាវ បានជួយបង្កើនការចូលរួម 
និងកសាងសមត្ថភាព។ 

ការបញ្ចូលគ្នានៃការអប់រំ និង
ការពិភាក្សាអំពីការរកឃើញដំបូងនៅក្នុង
ក្រុម pan-Asian ដោយបានបញ្ជាក់ពី
ទិន្នន័យ និងផ្តល់មូលដ្ឋានគ្រឹះសម្រាប់
សកម្មភាពនាពេលអនាគត។

ពិធីបុណ្យ Ganesh Bharatiya Temple



ទិន្នន័យពិតខ្លះៗអំពីជនជាតិអាស៊ីអាមេរិក

1. ភាពចម្រុះ វ័យក្មេង និងការរីកចម្រើន

ចំនួនប្រជាជនជនជាតិអាស៊ីអាមេរិកនៅក្នុងខោនធី 
Montgomery គឺមានភាពចម្រុះខ្លាំង ហើយរួមបញ្ចូលក្រុម
ជនជាតិនានាយ៉ាងហោចណាស់ 24 ក្រុមផ្សេងគ្នា។ ប្រជាជន
ឥណ្ឌា ចិន និងកូរ៉េ មានជិតបីភាគបួននៃចំនួនប្រជាជន។ បើមិន
បែងចែកទិន្នន័យកម្រិតជាតិសាសន៍ទៅជាក្រុមជនជាតិផ្សេងៗ
គ្នាទេនោះ លទ្ធផលភាពជោគជ័យនៃក្រុមជនជាតិមួយចំនួន 
គឺបិទបាំងតម្រូវការរបស់ក្រុមជនជាតិដទៃបាន។ ក្រុមទាំងនេះអាច
មានការប្រមូលផ្តុំមនុស្សដែលមានប្រាក់ចំណូលទាប អ្នករៀន
ភាសាអង់គ្លេស និងជនភៀសខ្លួន។

លើសពីនេះ សហគមន៍ឡាទីន និងជនជាតិអាស៊ីអាមេរិកជាដើម ក៏
មានមនុស្សចាស់តិចជាង និងមានមនុស្សពេញវ័យធ្វើការ 
ព្រមទាំងមនុស្សវ័យក្មេងច្រើនជាង។ សរុបមក ជនជាតិអាស៊ី និង
ក្រុមជនជាតិភាគតិចផ្សេងទៀតកំពុងជំរុញឱ្យមានភាពរីកច្រើន
នៅក្នុងខោនធី។ ចន្លោះពីឆ្នាំ 2010 និង 2020 ប្រជាជន
អាស៊ីបានកើនឡើង 31.9%។

2. អត្តសញ្ញាណជនជាតិអាស៊ីដែលកំពុងអភិវឌ្ឍ 

សមាជិកសហគមន៍ផ្សេងទៀតជាច្រើនយល់ឃើញថា
អត្តសញ្ញាណជនជាតិអាស៊ី គឺទន់ខ្សោយ ប៉ុន្តែត្រូវប្រើប្រាស់
ច្រើនជាងមុន។ ជារឿយៗ ការយល់ឃើញនេះ គឺគ្រាន់តែជាការដាក់
ងារដើម្បីឱ្យស្រួលហៅ ប៉ុណ្ណោះ មិនមែនជាផ្ដោតដោយ
ផ្ទាល់ទៅលើនរណាម្នាក់នោះទេ បើប្រៀបធៀបទៅនឹង
អត្តសញ្ញាណជនជាតិភាគតិចដែលខ្លាំងជាង ហើយមានភាព
ផ្សារភ្ជាប់ទៅនឹងប្រពៃណី ភាសា និងបណ្តាញសង្គមផង
ដែរ។ អ្នកត្រូវបានគេសម្ភាសន៍ជាញឹកញាប់បានសង្កេតឃើញ
ថា ពួកគេខ្វះការយល់ដឹងអំពីបទពិសោធន៍ និងបណ្តាញសង្គម
ដែលទូលំទូលាយ ទាក់ទងនឹងជនជាតិអាស៊ី។ ទោះជាយ៉ាងណា
ក៏ដោយ ក្នុងរយៈពេលប៉ុន្មានឆ្នាំចុងក្រោយនេះ មានការ
កើនឡើងបទពិសោធន៍រួមគ្នាជាងមុន ជាពិសេសបន្ទាប់ពី
ជំងឺរាតត្បាតកូវីដ-19 និងការផ្លាស់ប្តូរនៅក្នុងបរិយាកាស
នយោបាយ។

អាស៊ីអាមេរិក 

នៃជនជាតិអាស៊ីជាអ្នកសិក្សាភាសាអង់គ្លេស

1 ក្នុងចំណោម 8
(13%)

7.9%
 នៃចំនួនប្រជាជនរបស់ខោនធី 

Montgomery
គឺជាជនជាតិអាស៊ី

~68,000

ជនជាតិអាស៊ីមានអត្រា
នៃភាពក្រីក្រខ្ពស់បំផុត

(13%) 
នៅក្នុងខោនធី

អត្តសញ្ញាណ និងចំណុចខ្លាំង៖ ប្រធានបទទូទៅ

ជនជាតិអាស៊ីរស់នៅប្រមូលផ្តុំគ្នានៅកណ្តាលខោនធី 



3. បទពិសោធន៍ និងទស្សនៈជនអន្តោប្រវេសន៍

បើប្រៀបធៀបទៅនឹងអ្នករស់នៅក្នុងខោនធីផ្សេងទៀត ជនជាតិ
អាស៊ីអាចនឹងកើតនៅក្រៅសហរដ្ឋអាមេរិកច្រើនជាង ដែលរួមចំណែកប្រមាណ
ពាក់កណ្តាលនៃចំនួនប្រជាជនដែលកើតនៅក្រៅខោនធី។ ជាងមួយភាគបី
គឺជាពលរដ្ឋអាមេរិកដែលចូលសញ្ជាតិ តាមរយៈការស្នាក់នៅរយៈពេល
យូរ។ ការសម្ភាស និងក្រុមគោលដៅ បានរំលេចពីបទពិសោធន៍ជន
អន្តោប្រវេសន៍ចម្រុះ ដែលមានឥទ្ធិពលលើទស្សនៈរបស់ពួកគេអំពីពហុវប្បធម៌ 
លទ្ធិប្រជាធិបតេយ្យ និងសហគមន៍។

4. បណ្តាញមូលដ្ឋានដើរតួនាទីសំខាន់

ក្រុមដែលដឹកនាំដោយអាស៊ី និងបម្រើអាស៊ីជាច្រើនរៀបចំសកម្មភាពសង្គម 
វប្បធម៌ និងសាសនា។ ទាំងនេះច្រើនតែចាប់ផ្តើមជាបណ្តាញជនអន្តោប្រវេសន៍ 
ឬអង្គភាពដែលផ្អែកលើជំនឿ។ អង្គភាពដែលផ្អែកលើជំនឿដូចជាវិហារ
ឥស្លាម វត្ត និងព្រះវិហារ ក៏បម្រើជាមជ្ឈមណ្ឌលវប្បធម៌ និងសង្គមផង
ដែរ។ ក្រុមមួយចំនួនមានបំណងពង្រីកកិច្ចខិតខំប្រឹងប្រែងរបស់ពួកគេដើម្បីអនុវត្ត
កម្មវិធី និងគម្រោង។ មជ្ឈមណ្ឌល Jaisohn Center ដែលជាអង្គការមិន
រកប្រាក់ចំណេញក្នុងស្រុកបានប្រជុំ និងផ្តល់ការគាំទ្រផ្នែកបច្ចេកទេសដល់
អ្នកដឹកនាំ និងអង្គភាពរបស់ជនជាតិអាស៊ីអាមេរិក។

5. តម្លៃ និងប្រពៃណីវប្បធម៌ និងសាសនាដ៏រឹងមាំ

សមាជិកសហគមន៍តែងតែរំលេចអំពីតម្លៃវប្បធម៌ និងសាសនាដ៏រឹងមាំ។ ទាំងនេះ
រួមបញ្ចូលក្រមសីលធម៌ការងារ ការសង្កត់ធ្ងន់លើការអប់រំ និងអាកប្បកិរិយា
សីលធម៌រឹងមាំ។ អ្នកចូលរួមជាច្រើនក៏បានសង្កត់ធ្ងន់ទៅលើតម្លៃគ្រួសារដ៏
រឹងមាំ ការគោរពចំពោះអ្នកចាស់ទុំ និងការរក្សាភាពសុខដុមរមនាជាសមូហភាព
នៃគ្រួសារ និងសហគមន៍។ ប្រពៃណីភាសាត្រូវបានគេមើលឃើញថាជាវិធីសាស្ដ្រ
ដ៏សំខាន់សម្រាប់ការអភិរក្សវប្បធម៌។ ជាងបីភាគបួន (77%) នៃជនជាតិអាស៊ី
នៅក្នុងខោនធីនិយាយភាសាផ្សេងក្រៅពីភាសាអង់គ្លេស។

បញ្ហាប្រឈម៖ ប្រធានបទទូទៅ
1. អារម្មណ៍នៃភាពឯកោខាងវប្បធម៌

អ្នកត្រូវបានសម្ភាសន៍ដែលជាជនជាតិអាស៊ីអាមេរិកជាច្រើនបានកត់សម្គាល់ថា មាន
អារម្មណ៍ឯកោ និងផ្តាច់ទំនាក់ទំនងពីសង្គមទូទៅ។ មានកត្តាមូលហេតុជាច្រើន 
រួមមានបរិយាកាសដែលពឹងផ្អែកលើរថយន្តរៀងៗខ្លួន កង្វះឱកាសជួបជុំក្រៅពីនៅ
ទីតាំងសាសនា ការយល់ដឹងសង្គមពីវប្បធម៌ និងប្រវត្តិសាស្ត្រអាស៊ីដែលមានកម្រិត 
និងការក្លាយជាសមាជិកនៃក្រុមជនជាតិភាគតិចតូចៗ។

2. កង្វះលទ្ធភាពប្រើប្រាស់ភាសាគឺជាឧបសគ្គនៃភាពចល័តទៅមក និងភាព
ជោគជ័យ

ជនជាតិអាស៊ីអាមេរិកភាពច្រើនអាចជាអ្នករៀនភាសាអង់គ្លេស - ស្ទើរតែម្នាក់
ក្នុងចំណោមអាស៊ីអាមេរិកប្រាំបីនាក់ (12%) ដែលជាអ្នករៀនភាសាអង់គ្លេស បើ
ធៀបនឹង 2% នៃខោនធី។ ទោះជាមានច្បាប់សហព័ន្ធទាក់ទងនឹងការជំរុញឱ្យ
រៀនប្រើភាសាក៏ដោយ គោលនយោបាយ និងការអនុវត្តរបស់ខោនធីនីមួយៗគឺ
មានភាពខុសប្លែកគ្នា ហើយកន្លែងជាច្រើនទៀតមិនផ្ដល់ការជួយសម្របសម្រួល
ទេ។ ម្យ៉ាងទៀត ដោយសារខោនធីភាគច្រើនពឹងផ្អែកលើរថយន្ត អ្នកសិក្សា
ភាសាអង់គ្លេសដែលមិនមានលទ្ធភាពទទួលបានបណ្ណបើកបរអាចប្រឈមនឹងបញ្ហា
ចល័តទៅមក និងពឹងផ្អែកលើអ្នកដទៃសម្រាប់មធ្យោបាយដឹកជញ្ជូន។

3. មនុស្សវ័យចំណាស់មានភាពឯកោក្នុងសង្គម និងពិបាកក្នុងការទទួល
បានការគាំទ្រនៅខាងក្រៅផ្ទះ

មនុស្សវ័យចំណាស់អាស៊ីមានអត្រានៃភាពក្រីក្រខ្ពស់បំផុតក្នុងចំណោមក្រុម
ជាតិសាសន៍ផ្សេងទៀតនៅក្នុងខោនធី ហើយជិតពាក់កណ្តាលគឺជាអ្នករៀន
ភាសាអង់គ្លេស (43%) ។ ពួកគេពិបាកទទួលបានសេវា ភាពឯកោក្នុងសង្គម 
និងមធ្យោបាយដឹកជញ្ជូន។ លើសពីនេះ មនុស្សវ័យចំណាស់អាស៊ីដែលជាជន
អន្តោប្រវេសន៍អាចមិនមានសិទ្ធិទទួលបាន Medicare និង Medicaid ទេ។ ជា
លទ្ធផល ពួកគេច្រើនតែពឹងផ្អែកលើសមាជិកគ្រួសារ។ នៅក្នុងវប្បធម៌អាស៊ីជាច្រើន 
កុមារត្រូវបានគេរំពឹងថានឹងដើរតួជាអ្នកមើលថែឪពុកម្តាយដែលមានវ័យចំណាស់។ ជា
លទ្ធផល ការដាក់មនុស្សចាស់នៅក្នុងកន្លែងថែទាំរយៈពេលវែងអាចចាត់ទុកថាជា
រឿងដែលទទួលយកមិនបានយ៉ាងខ្លាំង។

4. រឿងសុខភាពផ្លូវចិត្តត្រូវបានគេរើសអើងក្នុងវប្បធម៌អាស៊ី

រឿងសុខភាពផ្លូវចិត្តត្រូវបានគេរើសអើងយ៉ាងខ្លាំងនៅក្នុងវប្បធម៌អាស៊ីមួយចំនួន
ធំ។ ជាលទ្ធផល បញ្ហាសុខភាពផ្លូវចិត្តតែងតែមានការយល់ច្រឡំ។ លើសពីនេះ ការ
សង្កត់ធ្ងន់ខ្លាំងលើគ្រួសារ ឬសហគមន៍អាចបង្កការលំបាកសម្រាប់បុគ្គលម្នាក់ៗ
ក្នុងការពិភាក្សាបញ្ហាសុខភាពផ្លូវចិត្ត ដោយសារបញ្ហារបស់ពួកគេអាចត្រូវបាន
គេយល់ឃើញថាជាការឆ្លុះបញ្ចាំងពីភាពមិនល្អរបស់គ្រួសាររបស់ពួកគេ។ យុវជនអាស៊ី
បាននិយាយអំពីសម្ពាធដើម្បីជោគជ័យ តុល្យភាពវប្បធម៌ និងជម្លោះក្នុងគ្រួសារ។

5. បំណងប្រាថ្នាក្នុងការកសាងសម្ព័ន្ធភាពអាស៊ី និងសមត្ថភាពស្ថាប័ន

ជនជាតិអាស៊ីអាមេរិកជាច្រើន ជាពិសេសអ្នកដែលមកពីក្រុមជនជាតិភាគតិចដែលតូចជាង 
មានអារម្មណ៍ថា ពួកគេគ្មានសិទ្ធិបញ្ចេញយោបល់លើគោលនយោបាយរបស់
ខោនធីទេ។ អ្នកដឹកនាំថ្មី និងក្រុមក្នុងមូលដ្ឋានខ្វះការបណ្តុះបណ្តាល និង
ការគាំទ្រគម្រោង។ ទោះជាយ៉ាងណាក៏ដោយ អ្នកដឹកនាំសហគមន៍កំពុងចាប់ផ្តើម
ធ្វើការរួមគ្នា និងចែករំលែកចំណេះដឹងរបស់ពួកគេ។ ពួកគេត្រូវការការគាំទ្រដើម្បីកសាង
សម្ព័ន្ធភាពចម្រុះ រុករកគោលនយោបាយក្នុងតំបន់ និងពង្រឹងស្ថាប័នរបស់ពួកគេ។

Philippine Independence 
Day Celebration

ដើម្បីមើលរបាយការណ៍ពេញលេញ  
សូមចូលទៅកាន់៖ 

jaisohn.org/ 
advocacy-leadership/ 

asian-americans/reports

សម្រាប់ព័ត៌មានបន្ថែម សូមទាក់ទង៖ 
info@jaisohn.org.

Asian American Coalition
for Health & Human Services


